
Na osnovu  Zakona o posredovanju u zapošljavanju i socijalnoj sigurnosti nezaposlenih osoba („Službene novine Federacije BiH“, br. 41/01, 22/05 i 9/08), Memoranduma  o razumijevanju i implementaciji Akcionog plana Bosne i Hercegovine za rješavanje problema Roma u oblasti zapošljavanja i Programa rada JU Služba za zapošljavanje za 2017. godinu, sačinjen je VII Program sufinansiranja zapošljavanja  Roma (u daljem tekstu: Program).    

1. Uvod 

Kao i u državama u okruženju, tako i u Bosni i Hercegovini Romi su marginalizirani i doveden je u pitanje opstanak socijalnog, etničkog i kulturnog identiteta i tradicije uopšte romske populacije. Izuzetno visok nivo nepismenosti, neadekvatni stambeni uslovi, socijalna neprihvaćenost, neintegrisanost u načinu življenja modernog društva, često mijenjanje mjesta boravka i mali broj zaposlenih, samo su neki od uzroka njihovog teškog položaja u društvu. Ponuda radnih mjesta na koja konkurišu Romi je veoma ograničena zbog njihove neadekvatne kvalifikacione strukture. Uglavnom se radi o poslovima održavanja gradske čistoće, sakupljanja sekundarnih sirovina, sezonskim poslovima u poljoprivredi, preprodaji robe na pijacama i slično. Glavni uzroci lošeg stanja romske populacije, po pitanju zaposlenosti i ostalih prava iz oblasti radnih odnosa, su nizak obrazovni nivo, a često je prisutan i otvoren ili prikriven diskriminatorski odnos. Zato je potrebno preduzimanje odgovarajućih mjera dugoročnog karaktera kako bi se položaj Roma poboljšao i povećala njihova integrisanost u društvene tokove.

Na evidenciji nezaposlenih u Tuzlanskom kantonu u  2017. godine  evidentirano je ukupno 630 Roma ili 0,73 % od ukupnog broja nezaposlenih u Tuzlanskom kantonu, od kojih su 284 ili 45,07, % žene. Prema kvalifikacionoj strukturi,od ukupnog broja Roma, njih 546 ili 86,66 % su NK osobe, 14 ili 2,22 % su KV, 8 ili 1,26% sa SSS, 1 ili 0,15 % VKV,  9 ili 1,42 % osoba su PK, a 1 ili 0,15 % je osoba sa VŠS.

Nezaposlene osobe - Romi  vrlo često izbjegavaju da se izjasne kao pripadnici tog  naroda, te je njihov broj kada je u pitanju nezaposlenost zasigurno mnogo veći.

To se potvrđuje prilikom realizacije programa poticaja zapošljavanja Roma, kada mnogi od njih traže da se evidentiraju kao Romi, bez obzira na ranije izjašnjavanje, kako bi mogli učestvovati u programima zapošljavanja.
2. Cilj Programa 

Cilj Programa je stimulisanje poslodavaca za zapošljavanje Roma  i stvaranje povoljnijih uslova življenja Roma, čime će se djelimično smanjiti nezaposlenost, poboljšati materijalni položaj i pospješiti ekonomska i socijalna integracija romske populacije u društvene tokove u Tuzlanskom kantonu i Federaciji BiH.

3. Podsticajne mjere

Raspoloživa finansijska sredstva u iznosu od 45.000,00 KM, obezbjedila je Vlada Tuzlanskog kantona, putem Ministarstva za rad socijalnu politiku i povratak, predviđena su za podršku zapošljavanja Roma u Tuzlanskom  kantonu. Ova sredstva usmjerit će se za:

· sufinansiranje poslodavaca radi zapošljavanja Roma sa evidencije nezaposlenih u iznosu od 625,00 KM mjesečno po jednoj osobi za vrijeme od 12 mjeseci što je ukupno 7.500,00 KM po jednoj osobi.  

· za poslodavce iz tekstine, kožne i industrije obuće, rudnike uglja te niskoakumulacijske djelatnosti, tradicionalni esnafski zanati, gdje se isplaćuje najniža plaća, iznos sufinansiranja se utvrđuje u visini obaveznih doprinosa na najnižu neto plaću kao u drugim djelatnostima. Razliku između sufinansiranog iznosa obaveznih doprinosa u navedenim djelatnostima poslodavac će koristiti za sufinansiranje neto plaće.

4. Korisnici 

Korisnici bespovratnih sredstava su:

· poslodavci iz Tuzlanskog kantona, koji redovno izmiruju obaveze po osnovu poreza i doprinosa, te oni koji imaju potpisan sporazum sa Poreznom upravom Federacije BiH o izmirenju duga po osnovu doprinosa, kao i oni na koje se odnosi Zakon  o finansijskoj konsolidaciji.

· nezaposlene osobe – Romi koji su prijavljeni na evidenciju nezaposlenih u Tuzlanskom kantonu prije objave Javnog poziva.
Poslodavci koji ne mogu učestvovati u Programu
· poslodavci koji nemaju zaposlenika prijavljenih na jedinstveni porezni sistem,
· poslodavci kod kojih je evidentiran  „rad na crno“, od strane Kantonalne uprave za inspekcijske poslove u 2016.godini,
· poslodavci koji  ne izmiruju redovno obaveze po osnovu poreza i doprinosa.
5. Javni poziv 

Služba za zapošljavanje TK,  Javni poziv za učešće u Programu, objavljuje na svojoj internet stranici: www.szztk.ba i na oglasnim pločama biroa za zapošljavanje. 

6. Prijava na javni poziv 

Pravna lica 

Poslodavac preuzima prijavni obrazac u nadležnom općinskom birou ili Službi za zapošljavanje TK. Uz ovjerenu i potpisanu prijavu od strane ovlaštene osobe,  poslodavac prilaže:
· broj  računa u poslovnoj banci na koji će se sredstva doznačiti
· uvjerenje nadležnog općinskog biroa za zapošljavanje da se osoba nalazila na evidenciji nezaposlenih prije objave Javnog poziva, te da se na evidenciji Službe izjasnila kao Rom,
7. Prioritet  kod odobravanja sredstava
Kod odobravanja sredstava namijenjenih za sufinansiranje prioritet imaju poslodavci kojima se obezbjeđuje veće zapošljavanje u: 

·  proizvodnoj djelatnosti ,

·  poljoprivrednoj, prvenstveno u proizvodnji zdrave hrane,

· u proizvodnom i uslužnom zanatstvu.

8. Provjera i obrada pristiglih prijava 

JU Služba za zapošljavanje TK provjerava podatke iz prijave poslodavaca putem Portala Porezne uprave (Jedinstveni porezni sistem) i podataka o „radu na crno“ koje je za predhonu godinu dostavila Kantonalna uprava za inspekcijske poslove Službi za zapošljavanje TK. 

Služba će obavjestiti poslodavca da dostavi uvjerenje Porezne uprave Federacije BiH o izmirenim obavezama po osnovu poreza i doprinosa (original ili ovjerenu kopiju ne stariju od tri mjeseca), i to samo u slučaju kada je kontrola obrasca uplate  doprinosa MIP 1023 neuspješno dovršena u Poreznoj upravi Federacije BiH. 

Služba provjerava dokumentaciju, te ukoliko je poslodavac dostavio nepotpunu ili dokumentaciju koja nije validna, zadovoljavajuća / odgovrajuća, odnosno ako se ustanovi da je evidentiran zbog rada na crno ili ne uplaćuje redovno poreze i doprinose, obavještava poslodavca o razlozima nepotpisivanja ugovora.
9.   Zaključivanje ugovora o sufinansiranju
Ukoliko je dokumentacija potpuna i validna, zadovoljavajuća / odgovarajuća, a  nakon utvrđivanja rang liste poslodavaca od strane Komisije, direktor istu odobrava, nakon čega Služba priprema četiri (4) primjeraka Ugovora, koje nepotpisane dostavlja poslodavcau na potpis. Uz Ugovor, poslodavcu se dostavlja propratni akt kojim se traži da uz potpisane i ovjerene primjerke Ugovora u  roku od  15 dana, a za poslodavce koji prijem vrše putem Agencije za državnu službu,u roku od 90 dana, dostavi:
· Kopija ugovora o radu

· Kopija prijave na obavezna osiguranja u Poreznoj upravi Federacije BiH (obrazac JS 3100).

10.   Pravdanje i isplata ugovorenih  sredstava

Nakon potpisivanja Ugovora, poslodavac je u obavezi da, najdalje do kraja mjeseca za protekli mjesec Službi dostavlja:

· Specifikacije plaća ovjerene u Poreznoj upravi Federacije BiH, ovjerene i potpisane platne liste osobe koja se sufinansira, uplatnice za pojedinačne isplate plaća, a u slučaju zbirne uplate plaća, kopije izvoda banke, iz kojih je vidljiva isplata pojedinačne plaće za sufinansiranu osobu.

· Služba na osnovu dostavljene dokumentacije o ispunjavanju uvjeta za isplatu, korisnika sredstava mjesečno refundira ugovoreni iznos za protekli mjesec, do isteka ugovorene obaveze.

11.Kontrola i praćenje izvršenja ugovorenih obaveza
Na osnovu ugovora o sufinansiranju zapošljavanja Roma, Služba će provoditi kontrolu realizacije ugovorenih obaveza i to:

· provjerom statusa sufinansirane osobe kod Porezne uprave,

· prema potrebi, kontrolom provođenja ugovora kod poslodavca.
· U slučaju nepoštivanja ugovorenih obaveza u pogledu zapošljavanja sufinansiranih osoba, Služba će pokrenuti postupak raskida ugovora.
· Poslodavac je u mogućnosti da, nakon eventualnog raskida ugovora o radu sa osobom čije se zapošljavanje sufinansira, uz saglasnost Službe, za preostali period obaveze zadržavanja u radnom odnosu potrebnog broja zaposlenika, zaposli novog zaposlenika iz iste ciljane grupe, umjesto obaveze vraćanja neopravdanih uplaćenih sredstava.

Sastavni dio ovog Programa su Kriteriji za vrednovanje zahtjeva i Zahtjev za  sufinansiranje  zapošljavanja po VI Programu zapošljavanja  Roma. 

